
ABSTRAK 

Perkembangan pendidikan mata pelajaran Geografi masa kini, kelestarian 

penggunaan teknologi secara terancang, bersesuaian dan berfikrah adalah amat 

diperlukan untuk meningkatkan kecekapan proses dan keberkesanan pengajaran dan 

pembelajaran. Kajian ini mengkhusus bagi pembangunan Model Standard 

Kompetensi Teknologi Maklumat dan Komunikasi (TMK) Guru-Guru mata 

pelajaran Geografi di Malaysia. Pengumpulan data kajian melibatkan dua fasa iaitu 

kaedah kualitatif dan kaedah kuantitatif. Menerusi fasa pertama data kajian yang 

diperoleh dari temu bual pakar seramai 15 orang, analisis dokumen dan dianalisis 

bagi meneroka kriteria dan elemen kriteria yang diperlukan. Diperkukuhkan dengan 

persetujuan pakar menerusi dapatan analisis kebolehpercayaan ‘Fliess kappa’ berada 

pada tahap baik dengan nilai pekali 0.84 bagi kriteria literasi teknologi dan 0.87 bagi 

mendalami ilmu. Seterusnya fasa kedua, kajian melibatkan 834 orang majikan dan 

guru dengan menggunakan perisian Winsteps 3.69.1.11 bersama perisian `Statistical 

Package for the Social Sciences` (SPSS) versi 20.0 bagi tujuan analisis data di 

peringkat kajian sebenar. Dapatan nilai min skor dan min ukuran (logit) 

menunjukkan kriteria standard TMK  sesuai digunakan oleh majikan dan guru. 

Dapatan analisis ‘Differential Group Functioning’ (DGF) secara keseluruhannya 

menunjukkan tidak terdapat perbezaan signifikan bagi kriteria standard TMK antara 

majikan dan guru. Walau bagaimanapun, hasil analisis `Regrasi Linear` 

menunjukkan terdapat sumbangan terhadap pengalaman perkhidmatan bagi standard 

kompetensi TMK guru mata pelajaran Geografi. Dapatan kajian menggunakan 

`principal component analysis` (PCA) bertujuan pengesahan secara emperikal bagi 

kriteria literasi teknologi dan mendalami ilmu. Kesimpulannya, Model Standard 

Kompetensi Teknologi Maklumat dan Komunikasi (TMK) Guru-guru Mata 

Pelajaran Geografi di Malaysia dapat dibentuk dan disahkan. 

ABSTRACT 

 

The development of education for geography subject currently demands an 

acceptable and well planned use of  technology for sustainability. This is necessary 

to enhance the efficiency of the teaching and learning process. This study is to 

determine the need for the construction of a Standard Competency Model for 

Information and Communications Technology (ICT) for geography teachers in 

Malaysia. The data ware collected using the qualitative and quantitative methods. In 

the first phase, the data  obtained from interviews of 15 experts and documentary 

analysis were analyzed to explore the criteria and it’s required elements. This was 

reinforced with the approval of the experts through  the analysis of findings using the 

Fliess Kappa reliability was at a good level with  coefficient value of 0.84 for the 

criterion of technological literacy and  0.87 for deepening knowledge. The second 

phase of this study involves a total of 834 employers and teachers. The Rasch 

measurement through Winsteps 3.69.1.11 software and the  Statistical Package for 

the Social Sciences (SPSS) software version 20.0 were used statistical analysis for 

the  actual stady data collected. The findings of the mean  score and mean scale score 

(logit) indicates that the appropriate  ICT standard criteria has been used by the 

employers and teachers. The results of the analysis  of differential group functioning 

(DFG),  shows that there is no significant difference in the ICT  standard criteria  

between the employers and the teachers. The results of the linear regrassion analysis 

indicates that the experience of administrators and teachers impactes the level of the 

ICT standard competency. The findings of this study using principal component 

analysis (PCA) are intended to verify the criteria of technology literacy and 

deepening knowledge empirically. Hence, the Standard Competency Model for  ICT 

of geography teachers in Malaysia can be designed and verified. 

       BAB 1 

            PENGENALAN 

1. Pendahuluan 

  

Standard Kompetensi Teknologi Maklumat dan Komunikasi (TMK) berdasarkan 

UNESCO ICT Competency Standards for Teachers (2008), adalah amalan guru 

dalam bilik darjah disesuaikan dengan kemahiran TMK bermatlamat  untuk 

meningkatkan mutu pendidikan  yang diterima di peringkat global. Teknologi 

Maklumat dan Komunikasi (TMK) atau Information and Communication 

Technology (ICT) adalah aplikasi pengetahuan, kemahiran menyelesaikan masalah 

secara praktik dan sememangnya mempengaruhi serta mengubah dunia sepenuhnya 

kepada pendidikan asas keperluan masa hadapan (Yass, 2018). Pendekatan TMK 

penting dalam perkembangan pembelajaran mata pelajaran Geografi sekiranya ingin 

membawa perubahan dalam sistem pendidikan (Shaari, 2016). 

  Menurut Donkor (2018), TMK dalam pengajaran dan pembelajaran (PdP) 

untuk mewujudkan persekitaran yang kukuh kepada murid dan penting diterapkan 

dalam semua disiplin mata pelajaran. Pakej mata pelajaran Kurikulum Standard 

Sekolah Menengah (KSSM Menengah Atas) mulai tahun 2020 terdiri dari pada mata 

pelajaran teras, mata pelajaran wajib dan mata pelajaran elektif. Mata pelajaran 

elektif terdiri dari kumpulan Bahasa, Pengajian Islam, STEM (Sains Tulen dan 

Matematik Tambahan), STEM (Mata pelajaran Vokasional), STEM (Sains Gunaan 

dan Teknologi) serta  Kemanusian dan Sastera Ikhtisan. Mata pelajaran dalam elektif  

Kemanusian dan Sastera Ikhtisan ialah Prinsip Perakaunan, Perniagaan, Ekonomi, 

Pengajian Keusahawanan, Pendidikan Seni Visual, Pendidikan Muzik, Kesusasteraan 

Komunikatif, Kesusasteraan  Inggeris, Kesusasteraan Cina, Kesusasteraan Tamil dan 

mata pelajaran Geografi (KPM,  2019). 

